
Fundardagskrá
Fundur Stúdentaráðs 25. október 2022 í stofu O-202 kl. 17:00

Agenda Student Council Meeting on March 10th 2022 in L-102 at 17:00
1. Fundur settur 17:00

Meeting begins

2. Fundargerð síðasta fundar borin upp til samþykktar (atkvæðagreiðsla) 17:00-17:05
Vote/approval on minutes from last meeting

3. Tilkynningar og mál á döfinni 17:05-17:30
Announcements and issues ahead

4. Félagsstofnun stúdenta (Kynning og umræður) 17:30-18:20
FS - Student Housing (presentation and discussion)

5. Hlé 18:20-18:30

Intermission

6. Áherslur SHÍ í tengslum við endurskoðun laga um Menntasjóð námsmanna 18:30 -

19:10 (atkvæðagreiðsla)

SHÍ's emphasis in relation to the revision of the Act on the Student Education Fund (Vote)

7. Tillaga um að Háskóli Íslands lýsi yfir neyðarástandi í loftslagsmálum 19:10-19:20

(Atkvæðagreiðsla)

Vote on the proposal that HÍ announces an emergency in climate issues

8. Tillaga um undirnefnd umhverfis- og samgöngunefndar Stúdentaráðs 19:25-19:30

Vote - Environmental- and transport committee sub committee.

9. Önnur mál 19:30-19:35
Other issues

10. Fundi slitið 19:35

Meeting ends

1. Fundur settur 17:00
Forseti fer yfir breytingar á fundardagskrá

2. Fundargerð síðasta fundar borin upp til samþykktar (atkvæðagreiðsla) 17:00-17:05



Athugasemdir: engar

Atkvæðagreiðsla

17 samþykk,

Fundargerð síðasta fundar samþykkt.

3. Tilkynningar og mál á döfinni 17:05-17:30
a. Tafir á uppbyggingu í Skerjafirði - Forseti skrifaði pistil sem fékk mikla athygli og

vakti umtal. Fór í morgunútvarpið á Rás 2 sl. mánudag til að ræða þessi málefni

nánar. Minni á “tímalínu stórra mála” inn á drive-inu þar sem farið er yfir stöðuna

á húsnæðismálunum.

b. Tillagan um meira vegan úrval frá seinasta fundi: Gekk hratt og vel að fylgja

henni eftir, fyrsti mið-vegan-dagurinn var 19. október sl. sem er gleðiefni! Hinn hluti

tillögunnar sem sneri að auknu veganúrvali í Hámu er í vinnslu hjá umhverfis- og

samgöngunefnd.

c. U-passinn: Stúdentaráð sendi frá sér yfirlýsingu þar sem þess var krafist að ríkið

leggi aukið fjármagn í almenningssamgöngur. Fréttatilkynning var send út og skrifaði

mbl.is frétt um málið. Yfirlýsingin var einnig send á háskólaráðherra,

innviðaráðherra, forsætisráðherra og fjármálaráðherra og óskað eftir viðbrögðum.

Forseti hefur rætt við sviðsstjóra framkvæmda- og tæknisviðs HÍ og rektor um

U-passann og þrýst á að vinnu við að láta hann verða að veruleika verði haldið jafnt

og þétt áfram. Minni á “tímalínu stórra mála” inn á drive-inu þar sem farið er yfir

stöðuna á skipulagsmálunum.

d. Fundur með nemendafélögum: Forseti, varaforseti og hagsmunafulltrúi funduðu

með nemendafélögunum þann 18. október, skv. verklagi. Markmið fundarins var að

skapa samráðsvettvang en þar var til kynningar starfsemi Stúdentaráðs,

hagsmunahandbókin, viðburðir og málefni á döfinni og önnur tilfallandi atriði. Vel

var mætt á fundinn og góðar umræður sköpuðust.

e. Vísindaferðir í Stúdentaráð - Seinasta vísindaferðin var 20. október sl. Farið yfir

hvernig þær gengu.

f. Íþróttaskóli SHÍ: Stúdentaráð hefur undanfarin ár staðið fyrir íþróttaskóla fyrir börn

stúdenta en starfsemi hans hefur fallið niður sl. tvö ár vegna kórónuveirufaraldursins.

Framkvæmdastjóri í samstarfi við Fjölskyldunefnd Stúdentaráðs hefur unnið að því

að koma honum á fót á ný og fór þess á leið við Íþrótta- og heilsufræðideild að

íþróttaskólinn yrði samstarfsverkefni SHÍ og deildarinnar. Auglýst var eftir

umsóknum meðal íþrótta- og heilsufræðinema til þess að sjá um skólann og er í

vinnslu að finna þann aðila. Stefnt er að því að fyrsti tíminn verði í lok mánaðar.

g. Fundir forseta með rektor - eru alltaf aðra hverja viku. Forseti hefur haldið áfram

með mál frá seinasta ári um að óska eftir stuðningi rektorsskrifstofu við



heilbrigðismóttöku á háskólasvæðið og að gerð yrði ný könnun um þörfin á slíkri

móttöku og fylgdi einnig eftir að HÍ myndi veita Stúdentaleikhúsinu stuðning. Þá

kom fyrirhuguð gjaldskylda við LSH einnig til tals sem og loftslagsmál innan HÍ,

samskipti við ráðuneytið s.s. fjármögnun háskólastigsins, samstarfssjóð háskólanna

og fleira. Jafnframt lagði forseti áherslu á vilja stúdenta fyrir því að

jafnréttisfræðsluplani HÍ yrði fylgt eftir inn í deildunum og tók rektor vel í það.

h. Stjórn Stúdentaráðs - fundaði 19. október sl. Farið yfir fund stjórnar.

i. Stúdentasjóður - Frestur til að sækja um í fyrstu úthlutun er 24. október 2022.

j. Geðheilbrigðishópur HÍ - Stendur til að funda 8. nóvember nk. eftir langa dvöl.

Þessi hópur var skipaður til þess að leggja áherslu á geðheilbrigðismál innan

háskólans, beita sér fyrir auknu fjármagni að málaflokknum og þess háttar.

k. Stúdentablaðið - Útgáfu blaðsins seinkaði örlítið og kemur blaðið út 27. október nk.

Útgáfuhóf verður kl. 17:00 þann sama dag í húsi Máls og menningar og hvetjum við

stúdentaráðsliða til að fjölmenna.

l. Mánaðarlegir pistlar forseta - Koma í upphafi hvers mánaðar fyrir mánuðinn sem

var að líða. Mikilvægt að kynna sér efni þeirra til þess að vera með allt á hreinu sem

er í gangi!

Brynhildur mætir 17:20

Sigurbjörg mætir 17:43

Pétur Marteinn og Brynhildur B. mæta 17:45

4. Félagsstofnun stúdenta (Kynning og umræður) 17:30-18:20

a. Guðrún Björnsdóttir framkvæmdastjóri FS fer með kynningu um stofnunina, fer yfir
ársreikning og svarar spurningum. Pétur Marteinn og Brynhildur fóru yfir sín hlutverk
sem fulltrúar stúdenta í stjórn FS og stóðu fyrir svörum.

Kynninguna og spurningar stúdentaráðsliða er hægt að nálgast á upptöku.

5. Hlé 18:20-18:30

6. Áherslur SHÍ í tengslum við endurskoðun laga um Menntasjóð námsmanna 18:30 -

19:10 (atkvæðagreiðsla)
SHÍ's emphasis in relation to the revision of the Act on the Student Education Fund (Vote)

a. Tillaga að ályktun Stúdentaráðs í tengslum við endurskoðunina.



Stúdentaráðsfundur
25. október 2022

-  Yfirlýsing -
Yfirlýsing Stúdentaráðs Háskóla Íslands vegna endurskoðunar á lögum um Menntasjóð

námsmanna nr. 60/2020

Samkvæmt bráðabirgðaákvæði í lögum um Menntasjóð námsmanna skal fara fram

endurskoðun á téðum lögum innan þriggja ára frá því þau komu til framkvæmda og skulu

niðurstöður endurskoðunarinnar kynntar á haustþingi 2023. Í bráðabirgðaákvæði þessu er

ekki kveðið nánar á um hvernig endurskoðunin skuli fara fram. Stúdentaráð telur nauðsynlegt

að endurskoðunin verði nýtt til hins ýtrasta og að kerfið í heild sinni verði tekið til ítarlegrar

skoðunar. Þá leggur Stúdentaráð enn fremur áherslu á að samráð við stúdenta verði virkt í

gegnum allt ferlið.

Við setningu laga nr. 60/2020 var gerð löngu tímabær endurskoðun á námslánakerfinu og

gafst stjórnvöldum þar tækifæri til að byggja upp nýtt kerfi með hag stúdenta að leiðarljósi.

Afgreiðsla frumvarpsins var hins vegar fljótfær, sérstaklega á lokametrunum, og því mörgu

ábótavant í frumvarpi því er það varð að lögum, líkt og Stúdentaráð hefur margsinnis bent á í

gegnum ferlið1. Ljóst er að íslenskir stúdentar búa enn, í grundvallaratriðum, við

ófullnægjandi stuðningskerfi2. Önnur endurskoðun á námslánakerfinu er því nýtt tækifæri

fyrir stjórnvöld til þess að gera þarfar breytingar til þess að sjóðurinn uppfylli lögbundið

hlutverk sitt sem félagslegur jöfnunarsjóður.

Stúdentaráð ítrekar mikilvægi þess að fullt samráð verði haft við stúdenta á öllum stigum og

á hverjum þeim vettvangi sem endurskoðun þessi mun fara fram á. Stúdentaráð bindur vonir

sínar við að kröfur stúdenta í tengslum við endurskoðun á lögum um Menntasjóð námsmanna

hljóti þann hljómgrunn sem þörf er á, enda eru stúdentar stærstu hagsmunaaðilar

námslánakerfisins eins og það leggur sig. Hvers konar breytingar á kerfinu verður að gera

með hag þeirra sem falla undir lögin fyrir brjósti.



Að lokum leggur Stúdentaráð sérstaka áherslu á að við endurskoðunina verði þau áhrif sem

nýju lögin hafa haft sérstaklega kortlögð og að fyrstu tölur og gögn um námslán frá

Menntasjóðnum verði gerð opinber um leið og þau liggja fyrir.

Stúdentaráðsfundi 25. október 2022

b. Opið fyrir umræður:

Umræður og athugasemdir má nálgast á upptöku.

c. Atkvæðagreiðsla

17 samþykk,

Ályktunin samþykkt.

7. Tillaga um að Háskóli Íslands lýsi yfir neyðarástandi í loftslagsmálum 19:10-19:20

(Atkvæðagreiðsla)

Stúdentaráðsfundur
25. október 2022

-  T I L L A G A -
Lagt er til að Stúdentaráð samþykki að veita fjármunum í herferð/ir í samstarfi við

Landssamtök íslenskra stúdenta, til þess að koma áherslum stúdenta á framfæri í tengslum

við yfirvofandi endurskoðun á lögum um Menntasjóð námsmanna nr. 60/2020. Skrifstofu

Stúdentaráðs er falið að útfæra herferðina í samráði við LÍS með tilliti til kostnaðar og

áherslumála herferðarinnar.

-  R Ö K S T U Ð N I N G U R -

Samkvæmt bráðabirgðaákvæði í lögum um Menntasjóð námsmanna skal fara fram

endurskoðun á téðum lögum innan þriggja ára frá því þau komu til framkvæmda og

niðurstöður endurskoðunarinnar kynntar á haustþingi 2023.. Þessi endurskoðun veitir

gríðarlega mikilvægt tækifæri til að gera þarfar breytingar á kerfinu og er mikilvægt að rödd

stúdenta sé sé leiðandi í umræðunni í tengslum við endurskoðunina. Stúdentar verða að vera

tilbúnir að bregðast hratt við og er því leitast eftir samþykki Stúdentaráðs núna til þess að fá



að hefja undirbúning. Grunnhugmyndin er að farið verði í ,,litla” herferð núna í haust (þ.e.

ekki jafn umfangsmikla og hefur verið gert undanfarin ár) til þess að vekja athygli á því að

stúdentar telja mikla þörf á að endurskoðunin verði umfangsmikil og að hún sé gerð með hag

stúdenta að leiðarljósi. Á þessari herferð væri svo hægt að byggja á í stærri herferð (í takt við

það sem hefur verið gert fyrri ár) þegar vinnan við endurskoðunina er komin betur af stað.

Skrifstofan mun gæta að því að rödd SHÍ heyrist og munum við halda okkar sjónarmiðum

sterkt á lofti. Upplýsingaflæði til Stúdentaráðs verður tryggt.

Rebekka Karlsdóttir, forseti Stúdentaráðs Háskóla Íslands

Stúdentaráðsfundi 25. október 2022

a. Opið fyrir umræður

Umræður og athugasemdir má nálgast á upptöku.

b. Atkvæðagreiðsla

17 samþykk,

Tillagan samþykkt

8. Tillaga um að Háskóli Íslands lýsi yfir neyðarástandi í loftslagsmálum 19:10-19:20

(Atkvæðagreiðsla)

- T I L L A G A -

Lagt er til að Stúdentaráð skori á Háskóla Íslands að lýsa strax yfir neyðarástandi í

loftslagsmálum og leggi í framhaldi af yfirlýsingunni fram viðeigandi aðgerðaráætlun fyrir

háskólann.

- R Ö K S T U Ð N I N G U R -



Í febrúar 2020 skoraði Stúdentaráð á Háskóla Íslands að lýsa yfir neyðarástandi í

loftslagsmálum og gera samhliða því viðeigandi aðgerðaráætlun fyrir Háskóla Íslands.

Stúdentaráð setti þá fram aðgerðalista til að koma stjórnsýslu skólans af stað í slíkri vinnu.

Nú, tæpum þremur árum eftir að Stúdentaráð setti fram þessa áskorun hefur Háskóli Íslands

ekki lýst yfir neyðarástandi í loftslagsmálum né hafið markvissa vinnu að aðgerðaráætlun.

Teljum við því þörf á að leggja fram slíka áskorun á ný og skorum við nú á Háskólann að

taka af skarið og lýsa strax yfir neyðarástandi og setja sér í framhaldi af slíkri yfirlýsingu

aðgerðaráætlun fyrir Háskóla Íslands í loftslagsmálum.

Háskólinn ætti að vera leiðandi í umræðunni um og baráttunni við loftslagsvána en ljóst er að

með aðgerðarleysi sínu undanfarin ár hefur Háskóli Íslands dregist aftur úr og er nú eftirbátur

annarra vísindastofnana í þeirri þróun heimsumræðunnar að viðurkenna alvarleika málsins.

Vísindin hafa sjaldan verið meira afgerandi en nú þegar fjölþjóðlegt vísindasamfélag

Sameinuðu þjóðanna gefur út skýrslur IPCC og IPBES1 sem sýna fram á slæm áhrif

mannsins á náttúru og loftslag. Það er á ábyrgð háskólans að leggja áherslu á alvarleika

málsins, benda á vísindin og gera kröfu um að aðilar taki þeirra ábendingum og

loftslagsvánni alvarlega með þörfum aðgerðum. Það sýndi sig þegar að heimsfaraldur

Covid-19 reið yfir hversu mikilvægur málsvari vísinda háskólinn er og hversu miklu máli

framlag hans í upplýsingagjöf skiptir þegar kemur að krefjandi alþjóðavandamálum. Þann

stuðning þarf núna, í baráttunni gegn loftslagsvánni.

Í nóvember verður COP27 haldin í Egyptalandi, en niðurstöður COP26 í fyrra voru vægast

sagt vonbrigði þar sem þær stjórnuðust af miklum hluta til af stórfyrirtækjum. Í ár er vonin sú

að vísindasamfélagið geti þrýst á raunverulegar aðgerðir og það er mikilvægt að Háskóli

Íslands taki þátt í að beita þeim þrýstingi. Háskóli Íslands er stærsta menntastofnun

þjóðarinnar og ber sem slík ríka samfélagslega ábyrgð hér á landi. Sú ábyrgð teygir sig

sömuleiðis út fyrir landsteinana þar sem að HÍ er leiðandi í Aurora samstarfsnetinu. Með því

að lýsa yfir neyðarástandi er Háskóli Íslands að taka skýra afstöðu og setur þannig bæði

pressu á sína eigin starfsemi, sem og annarra stofnanna og fyrirtækja, að bregðast við..

Stúdentaráð verður, með öllum tiltækum ráðum, að þrýsta á háskólann að vera leiðandi í

loftslagsmálum og að setja fordæmi fyrir land og þjóð, sem og háskóla um allan heim. Þess

vegna skorum við á Háskólann að lýsa tafarlaust yfir neyðarástandi og fylgja síðan



yfirlýsingunni eftir með því að koma á skýrri og róttækri aðgerðaráætlun um hvert framlag

skólans verður í baráttunni við loftslagsvána. Það er ekkert sem stendur í vegi fyrir

metnaðarfullum aðgerðum HÍ í loftslagsmálum nema ákvarðanir stjórnenda hans. Því skorum

við á stjórnendur skólans að láta þetta ekki bíða lengur og koma þessu strax inn á borð

háskólaráðs.

Rebekka Karlsdóttir, forseti Stúdentaráðs Háskóla Íslands,
Brynhildur Þorbjarnardóttir, Sviðsráðsforseti á VoN

S. Maggi Snorrason, meðlimur í Umhverfis- og samgöngunefnd SHÍ
Rakel Anna Boulter, Sviðsráðsforseti Hugvísindasviðs

a. Opið fyrir umræður

Umræður og athugasemdir má nálgast á upptöku

b. Atkvæðagreiðsla

17 samþykk,

Tillagan er samþykkt.

9. Tillaga um undirnefnd umhverfis- og samgöngunefndar Stúdentaráðs 19:25-19:30

- T I L L A G A -

Undirnefnd umhverfis- og samgöngunefndar Stúdentaráðs

Lagt er til að umhverfis- og samgöngunefnd fái heimild til að stofna undirnefnd sem ætlað er

að fara sérstaklega með umhverfis- og loftslagsmál, auk þeirrar vinnu sem Stúdentaráð sinnir

í tengslum við grænfánann. Undirnefndin myndi starfa náið með meginnefndinni, einn

meðlimur umhverfis- og samgöngunefndar verður yfir undirnefndinni og helsti tengiliður

þeirra á milli.

- R Ö K S T U Ð N I N G U R -

Á síðasta starfsári var samskonar undirnefnd sett á laggirnar, helsti munurinn á henni og

þeirri sem lýst er hér að ofan er sá að í fyrra sat formaður umhverfis- og samgöngunefndar

einnig sem formaður undirnefndarinnar. Sú útfærsla reyndist ekki hentug þar sem tilgangur

undirnefndarinnar var að dreifa álaginu en leiddi hins vegar til þess að álag á forseta

nefndarinnar jókst. Nefndin sjálf skilaði þó sínu og betri yfirsýn fékkst á þau verkefni sem

þurfti að sinna í tengslum við það verkefni að tryggja Háskóla Íslands Grænfánann.



Rökin sem sett voru fram síðast standa enn, um er að ræða tvo stóra málaflokka sem

skarast. Annars vegar samgöngu- og skipulagsmál og hins vegar umhverfis- og loftslagsmál.

Með því að skipa undirnefnd sem sér að miklu leyti um umhverfis- og loftslagsmál er hægt

að veita þeim aukna og mjög þarfa athygli. Einnig fá verkefni á borð við Grænfánann og

loftslagsverkföllin betri aðhlynningu. Meginnefndin getur þá einnig beitt sér enn betur í

uppbyggingar-, samgöngu- og skipulagsmálum en á komandi árum má búast við að aðhald

stúdenta í þeim málaflokkum verði gríðarlega mikilvæg vegna yfirstandandi húsnæðisskorts,

bílastæðaáforma, tilkomu borgarlínu og áætlana um uppbyggingu innan háskólasvæðisins.

“Það er mikilvægt að bæði umhverfismálin og skipulagsmálin fái það rými sem þau þurfa til

að unnið sé að þeim faglegum hætti.”1

Ef reynslan af undirnefndinni heldur áfram að vera góð mætti taka það til umræðu að

festa hana í lög Stúdentaráðs, á viðeigandi fundi síðar á starfsárinu. Það má vel vera að

málefnin skarist of mikið til að hægt sé kljúfa þau í tvær fastanefndir en með þessu

fyrirkomulagi er hægt að halda góðri tengingu milli umhverfis- og skipulagsmála en þó

skipta þeim niður á fleiri aðila sem geta einbeitt sér betur að þeim.

S. Maggi Snorrason, loftslagsfulltrúi umhverfis- og samgöngunefndar Stúdentaráðs

Dagmar Óladóttir, forseti umhverfis- og samgöngunefndar Stúdentaráðs

a. Opið fyrir umræður

Umræður og athugasemdir má nálgast á upptöku.

b. Atkvæðagreiðsla

17 samþykk,

Tillagan samþykkt.

10. Önnur mál 19:30-19:35
Other issues

a. Rakel Anna vekur athygli á vinnustofu um kennsluaðstöðu HÍ sem er á döfinni (sjá

j-lið 3. fundarliðar). Það verður hádegisverður og um að gera að nýta tækifærið til að

láta rödd stúdenta heyrast til að bæta kennsluumhverfið.

10. Fundi slitið 19:35




